
gjørdar seinastu tvey árini, 
so hevur tað svingað nógv 
hjá Sambandsflokkinum. 
Við ársbyrjan í 2010 lá hann 
um 30 prosent. Hann var eitt 
skiftið niðri á 26 prosentum, 
men hevur so aftur verið 
oman fyri 31 prosent í januar 
í ár. Á fólkatingsvalinum 
var hann eisini oman fyri 30 
prosent, men síðani hevur 
gingið afturá, so at hann nú 
er komin niður á 24,6 pro­
sent, sum kortini er ein pen 
framgongd í mun til sein­
asta løgtingsval. Hetta vísir 
kortini, at flokkurin hevur 
mist stóran part av tí undir­
tøku, sum hann sambært 
veljarakanningum hevur 
havt síðani seinasta val.

Fólkaflokkurin sær tú 
til at hava gjørt ein góðan 
endaspurt, tí sambært 
kanningini endar hann sum 
næst størsti flokkur við 23 
prosentum, og harvið leggur 
hann sjógv millum seg og 
Javnaðarflokkin og Tjóðveldi. 
Fólkaflokkurin hevur verið 

niðri á 16 prosentum fyri 
fáum mánaðum síðani, men 
serliga seinastu vikurnar 
hevur hann tikið seg nógv 
fram – og bara síðani fólka­
tingsvalið hevur hann vunn­
ið fýra prosent.

Tað kann verða stríðið 
um formanssessin, sum 
hevur gjørt mun, og kanska 
taktikkurin hjá Óla Breck­
mann við at skjóta upp 
Anniku Olsen til forkvinnu 
fyri at vinna atkvøður í 
høvuðsstaðnum hevur givið 
bonus.

Hóast Javnaðarflokkurin 
stendur í stað, so hevur 
flokkurin havt sera stóra 
framgongd í veljarakann­
ingini – sum í januarmánaði 
gav flokkinum niðan fyri 13 
prosent. Eftir formansskiftið 
hevur flokkurin vunnið 
undirtøku í veljarakanning­
um, og hann sær út til at 
hava vunnið alt tað mista 
aftur.

Sjálvstýrisflokkurin hevur 
svingað í veljarakanningum. 

Hann hevur verið uppi á 
6-7 prosetnum, sum líkist tí, 
sum hann hevði á valinum 
seinast. Men serliga seinastu 
vikurnar er hann rættiliga 
dalaður í kanningunum, sum 
nú bara gevur honum eina 
slaka helvt av tí, sum hann 
fekk á seinasta vali.

Tjóðveldisflokkurin hevur 
havt penar veljarakanningar, 
sum hava givið honum væl 
meira, enn flokkurin fekk á 
seinasta vali. Hann hevur 
verið uppi á 27 prosentum, 
men er rættiliga dalaður, ser­
liga síðani innanhýsisstríðið, 
sum førdi til at Sjúrður 
Skaale fór úr flokkinum fyrr 
í ár. So slaka undirtøku hevur 
Tjóðveldisflokkurin ikki 
havt, síðani Høgni Hoydal 
lyfti flokkin upp til størsta 
flokk í 1998.

Framsókn sær út til at 
hava fingið fótin fyri seg. Tað 
sær ikki út til, at flokkurin 
tekur frá Fólkaflokkinum – 
men kanska frá Tjóðveldis­
flokkinum.

VELJARAKANNING

Pantone 356 U
Svart 75%  

Fólkaflokkurin	 23,0	 2,9	 20,1
Sambandsflokkurin	 24,6	 3,6	 21,0
Javnaðarflokkurin	 19,2	 -0,1	 19,3
Sjálvstýrisflokkurin	 3,5	 -3,7	 7,2
Tjóðveldisflokkurin	 18,4	 -4,9	 23,3
Miðflokkurin	 6,2	 -2,2	 8,4
Framsókn	 5,0	 5,0	 0,0

	 Kanning	 munur	 val 2008

Úrslit

Fólkaflokkurin	 8	 8
Sambandsflokkurin	 8		  8
Javnaðarflokkurin	 6		  7
Sjálvstýrisflokkurin	 1		  1
Tjóðveldisflokkurin	 6		  6
Miðflokkurin	 2		  2
Framsókn	 2		  1

	 Býtt eftir størsta brøki		  d'Hondt býtt
			   Galdandi inntil mai 2010

Tingsessir

Sperrumark = 1/33 av atkvøðunum

Tal av veljarum í kanningini 594

Sambært nýggjastu veljara­
kanningini, sum Gallup hevur 
gjørt fyri Sosialin, so verður 
stór útskifting av fólkum á 
tingi. Bara 16 av teimum 33 
fólkunum, sum vórðu vald á 
ting 19. januar 2008 standa til 
at verða afturvald.

Fólkaflokkurin
Fólkaflokkurin stendur til 
framgongd og til at fáa átta 
tingfólk. Sambært kanning­
ini verða hesi vald:
1. Annika Olsen
2. Jacob Vestergaard

3. Bjarni Djurholm
4. Jógvan á Lakjuni
5. Hanus Samró
6. Jørgen Niclasen
7. Bogi Andrasen
8. Brandur Sandoy/
Pauli T. Petersen/
Johanna Christiasen 

Ikki afturvald:
Jákup Mikkelsen

Fólkaflokkurin vinnur ein 
tingsess afturat. Her er at 
leggja til merki, at Annika 
Olsen millum fólkafloks­

veljarar vinnur »formans­
valið«. Næstur verður Jacob 
Vestergaard, sum var topp­
skorari seinast. Jørgen 
Niclasen stendur til verða 
nummar seks álistanum, 
aftan á ungdómsvalevnið 
Hanus Samró. Eisini nýggi 
fólkafloksmaðurin, Bogi 
Andreasen, sum er valdur í 
Tórshavnar kommunu fyri 
Tjóðveldi, verður valdur. Á 
áttanda plássi stendur á jøvn­
um millum Brand Sandoy, 
Paula T. Petersen og Johonnu 
Christiansen.

Her sæst eitt nú, at Jákup 
Mikkelsen í Klaksvík ikki er 
millum tey tíggju fyrst valdu 
á fólkaflokslistanum.

Sambandsflokkurin
1. Kaj Leo Johannesen
2. Alfred Olsen
3. Bárður Nielsen
4. Bjørn Kalsø
5. Helgi Abrahamsen
6. Johan Dahl
7. Edva Jacobsen
8. Reimund Langgaard/Terji 
Davidsen

Ikki afturvald:
Rósa Samuelsen

Sambandsflokkurin vinnur 
eisini ein tingsess afturat 
teimum sjey, sum flokkurin 
fekk seinast. Av teimum 
fimm á listanum, sum vórðu 
vald seinast, er tað bara Rósa 
Samuelsen sum sambært 
kanningini ikki stendur til 
afturval. Tey nýggju ting­
fólkini eru Helgi Abrahamsen 
og Edva Jacobsen, sum hava 
sæti sum varafólk. Bárður 
Nielsen, sum ikki stillaði upp 

seinast, stendur til at blíva 
valdur saman við annaðhvørt 
Reimundi Langgaard ella 
Terja Davidsen á áttanda 
plássi.

Javnaðarflokkurin
1. Aksel V. Johannesen
2. Gerhard Lognberg
3. Kristin Michelsen
4. Eyðgunn Samuelsen
5. Rigmor Dam
6. Henrik Old

Ikki afturvald:
Helena Dam á Neystabø

Nógv nýggj tingfólk


